
Nafarroako Alderdi Sozialista talde parlamentarioari atxikita dagoen Maite Esporrín Las Heras andreak, Parlamentuko Erregelamenduak ezarritakoaren babesean, honako galdera hau egiten du, Osasuneko kontseilariak Osoko Bilkuran ahoz erantzun dezan:
Osasun mentala pertsonen eta haien familien ongizate integralaren funtsezko osagaia da. Eragina du pentsatzen, sentitzen eta jarduten dugun moduan, bai eta arazoei aurre egiteko, besteekin harremanak izateko eta gizarteari laguntzeko dugun gaitasunean ere.
Osasun mentaleko alterazioek zama fisikoa eta emozionala ezartzen diete horiek pairatzen dituztenei, sufrimendua eragiten diete eta funtzionaltasunari eragiten diote. Nahasmendu mentalak dira ezintasunen eta gaixotasunagatik galdutako bizitza-urteen kausa nagusietako bat.
Horregatik, garrantzitsua da diagnostikoa zuzena izatea eta tratamendua pertsona bakoitzaren beharretara egokitua izatea.
Nafarroan, gutxi gorabehera 6.700 pertsonak % 33ko desgaitasun aitortua dute nahasmendu mental larrien ondorioz.
Nafarroan, bai larrialdietan bai lehen kontsultetan itxaronaldiak egokiak iruditzen zaizkigun arren, ez da gauza bera gertatzen ondorengo azterketekin, horien denborak luzeegiak direla esan baitezakegu.
Horregatik egin diogu Osoko Bilkurarako ahozko galdera Osasuneko kontseilariari.
Zer neurri hartu du edo hartuko du Osasunbidea-Nafarroako Osasun Zerbitzuak osasun mentaleko gaixotasun larria duten pertsonei psikiatriako haien mediku espezialistek arreta denbora-tarte egokian eman diezaieten?

